
Dyddiad: Dydd Gwener 7 Rhagfyr 2001
Amser: 10.30am hyd 1.00pm
Lleoliad: Theatr Brycheiniog, Aberhonddu

Cyflwyniad gan:

Alan Whittick.
Cyd-gyfarwyddwr dros dro.
Adran Gymuned a Hamdden.
Cyngor Sir Powys.

Creu Cymru ddwyieithog...

Byddaf yn siarad fel swyddog ieuenctid yn bennaf, ond hefyd yn cyfeirio at fy mhrofiad fel 
swyddog gweithredu cynllun iaith Powys, fel aelod o'r CCET ac un sy'n gyfrifol am y 
gwasanaeth Cymraeg i Oedolion, hefyd fel cyn-dysgwr a thiwtor Cymraeg, yn ogystal a rhiant i 
ddau o blant yn eu harddegau.

Er mwyn adeiladu ar y gwaith da sy' wedi cael ei wneud dros y Gymraeg mewn nifer o 
feysydd, bydd rhaid sicrhau bod gan y to ifanc y gallu, y cyfle a'r ewyllys i siarad Cymraeg.

Er y byddwn ni'n canolbwyntio heddiw ar addysg anffurfiol a gweithgareddau cymdeithasol, 
rhaid codi cwestiwn neu ddau ynglyn a'r profiad y mae pobl ifainc yn ei gael o'r iaith Gymraeg 
yn yr ysgol, e.e. 

• ydi Cymraeg fel ail iaith yn cael ei hybu a'i marchnata fel sgil ymarferol, yn hytrach na 
phwnc academaidd?

• sut i greu ethos Gymraeg mewn ysgolion sy'n gwasanaethu ardaloedd Seisnigedig ei 
hiaith.

• gan mai rhieni sy'n dewis cyfrwng addysg eu plant, oes angen mwy o gefnogaeth ac 
eglurhad i rieni di-Gymraeg sy'n anfon eu plant i gael addysg trwy gyfrwng y Gymraeg?

• pam bod diffyg dilyniant mewn rhai ardaloedd rhwng yr ysgol gynradd a'r ysgol 
uwchradd?

Oes modd ail-ystyried, felly,... 



• lle a nod y Gymraeg yn y Cwricwlwm?

• cynhyrchu a dosbarthu rhagor o ganllawiau ac adnoddau i gefnogi ysgolion a rhieni 
mewn ardaloedd Saesnigedig eu hiaith?

Codi ymwybyddiaeth:

Mae cefnogaeth trigolion Cymru sy' ddim yn siarad Cymraeg yn hollbwysig.

Rhaid codi ymwybyddiaeth o faterion Cymraeg a Chymreig ymhlith: 

• rhieni di-Gymraeg

• arweinwyr y Gymuned, yn arbennig y rhai sy'n arlunio a gweithredu polisi

• mewnfudwyr

• pobl ifainc - e.e. ynglyn a gwerth y Gymraeg fel cymwyster.

Allai'r Cynulliad cefnogi'r broses o ddatblygu a marchnata rhaglenni hyfforddi ac adnoddau i 
esbonio: 

• hanes, diwylliant a natur Cymru - gan ganolbwyntio ar Gymru heddiw ac yn hybu 
empathi gyda chymunedau Cymraeg eu hiaith.

• sut i ynganu'r Gymraeg

• sut i gefnogi plant dwyieithog

Ffeithiau cadarn:

Er mwyn ymateb mewn ffordd briodol, rhaid: 

• casglu ystadegau manwl ynglyn a phwy sy'n siarad Cymraeg / peuoedd ieithyddol / 
datbylgiadau a darparaieth lleol.

• bod yn onest ynglyn a beth mae "siarad Cymraeg" yn ei feddwl. 

Galluogi ac ariannu Awdit ieithyddol manwl mewn pob ardal cynllunio.

Normaleiddio'r iaith.



Yr her ydi sicrhau bod pobl yn teimlo'n gyfforddus yn defnyddio Cymraeg a Saesneg yn ol eu 
ewyllys a gallu personol mewn cymaint o lefydd a sy'n bosib. 

• gweithio ar y cyd gyda darparwyr i greu amgylchfyd Cymraeg ei naws

• creu cyfleodd i ddefnyddio'r iaith mewn sefyllfaoedd bob dydd sy'n apelio at bobl ifainc

• ymestyn cynulleidfa S4C

• hybu defnydd o'r We

• magu hunan-hyder trwy gyrsiau arbennig

Pobl Ifainc yn y Gymuned.

Mae diffyg gyfle i pobl ifainc gymdeithasu yn y Gymraeg.

Bydd rhaid i ddarparwyr a'r rhai sy'n cynllunio gwasanaethau weithio gyda phobl ifainc er 
mwyn gwella'r sefyllfa. 

• A fydd canolfannau iaith (rhaid trafod natur y math yma o fenter) yn gweithio ym 
Mhowys?

• Datblygu defnydd o'r we.

• Defnyddio adnoddau cymunedol, megis canolfannau a busnesau hamdden, i gynnig e.
e. nosweithiau Cymraeg

• Cynllunio ar y cyd - yn lleol ac yn ol anghenion y fro.

• Cynllunio o'r gwaelod i fyny gan siarad a phobl ifainc am eu barn. (Defnyddio arian 
Ymestyn Hawliau a'r Swyddog Hawliau Plant i hwyluso'r broses).

• Ymestyn ffyrdd o ddysgu ac hyfforddi - di-ganoli er mwyn bod yn hyblig, ac i ymateb i 
anghenion lleol, gan gynwys yr iaith.

• Osgoi ariannu o gronfeydd gwahanol lle mae hyn yn rhwystro gwaith ar y cyd.

 



Ysgrifenyddiaeth y Pwyllgorau 
Tachwedd 2001

